
Международный научный журнал                                                  № 11 (100),часть 1 

«Научный импульс»                                                                                                 июня , 2023 

279 
 

 

KASB-HUNAR TA'LIM TIZIMIDA FIZIKA FANINI O'QITISHDA SIFAT 

SAMARADORLIGIGA ERISHISH 

 

Farg’ona ICHSHUI kasb-hunar maktabi 

 Fizika fani o’qituvchisi  

Raupova Raxima 

 

Annotasiya: Kasb-hunar ta'lim tizimida fizika fanini o'qitishda sifat samaradorligiga 

erishish xaqida ma’lumotlar berilgan. 

Kalit so’zlar: fizika fanini o'qitish, kasbga yo'naltirish, sifat samaradorlik, fizika 

o'qitish, ilmiy dunyoqarash, reproduksiya. 

 

Bugungi kunda har bir soha va tizim faoliyatini innovatsion g'oyalar va texnologiyalar 

asosida olib borish muhim ahamiyat kasb etadi. Shu jihatdan mavzuga kirishishdan oldin 

«innovatsiya» so'zining ma'nosiga biroz to'xtalishni lozim topdik. Innovatsiya tushunchasi 

(lotincha novus yangi) tadqiqotlarda va ilmiy ishlarda XIX asrlarda qo'llanila boshlagan. 

Avval u alohida elementlarni bir sohadan boshqa sohaga kiritishni ifodalagan. Texnikaviy 

yangiliklar kiritish qonuniyatlarini o'rganib firmalar foyda olish uchun «innovatsion 

siyosatni» butun bir tizim sifatida o'zlashtirishdi. Mazkur faoliyat jamiyat hayotining 

ixtiyoriy bo'g'inini yangilash bo'yicha umumiy belgilarga, qonuniyatlar, yangilik kiritish 

mexanizmiga ega. 

Sivilizatsiyalashgan dunyoning aksariyat mamlakatlarida ham zamonaviy ta'lim holati 

nafaqat pedagogik tadqiqot usullaridan, balki qo'shni ijtimoiy va tabiiy fanlar usullaridan 

ham keng foydalanadigan eksperimental pedagogikaga tayanishi bilan ajralib turadi. 

Zamonaviy pedagogik nazariya va amaliyotda talabalarning shaxsiy faoliyatini rivojlantirish 

muammosi ayniqsa dolzarbdir . Hozirgi kunda ko'plab o'qituvchilarning e'tiborini o'quv 

jarayoni eng muvaffaqiyatli bo'lgan sharoitlarni tashkil etish masalalari, shuningdek 

talabalarning o'qishga bo'lgan doimiy ijobiy motivatsiyasini shakllantirish, shaxsiy o'sishi 

uchun sharoit yaratish va o'quvchilarning bilim qiziqishlarini rivojlantirish bilan bog'liq 

masalalar jalb qilmoqda. 

Hozirgi kunda ko'plab o'qituvchilarning e'tiborini o'quv jarayoni eng muvaffaqiyatli 

bo'lgan sharoitlarni tashkil etish masalalari jalb qilmoqda, bizning ishimiz bunga 

bag'ishlangan. 

O'qitish metodikasiga o'ndan ortiq fundamental tadqiqotlar bag'ishlangan bo'lib, 

ularga asosan ta'lim ishlarining samaradorligi asosan pedagogikaning umumiy nazariyasida 

ham, xususan alohida fanlarni o'qitish metodikasida ham bog'liqdir . Biroq, pedagogik 

tadqiqotlarning xilma-xilligiga qaramay, o'qitish metodikasi muammosi dolzarb bo'lib 

qolmoqda. Hozirga qadar nazariyotchi-o'qituvchilarning o'qitish metodikasining ilmiy 

tizimini yaratish va ularni oliy o'quv yurtlarida qo'llashning texnologik yondashuvlarini 

ishlab chiqishga urinishlari davom etmoqda. 

Innovatsion texnologiyalar pedagogik jarayonda o'qituvchi va talaba faoliyatiga 

yangilik, o'zgartirishlar kiritish bo'lib, uni amalga oshirishda interfaol metodlardan 

foydalanishni taqozo etadi. Interfaol usullar ta'lim jarayonida qatnashayotgan har bir 

o'quvchining faolligiga, erkin va mustaqil fikr yuritishga asoslanadi. Bu usullardan 

foydalanganda bilim olish o'quvchi uchun qiziqarli mashg'ulotga aylanadi. 

Interfaol usullar qo'llanilganda o'quvchilar o'qituvchilar yordami va hamkorligida 

mustaqil ishlash ko'nikma va malakalariga ega bo'ladilar. O'quvchilar yangi bilimlarni ilmiy 

izlanish, tadqiqotchilik, tajriba sinovlar o'tkazish asosida o'zlashtiradilar. 

Davlat umummilliy dasturining asosiy maqsadi va vazifalaridan biri - ta'lim 

muassasalarini malakali o'qituvchilar bilan ta'minlash, ularning salohiyatini oshirish, 

o'qituvchilar tayyorlash tizimini takomillashtirishdir. Mazkur tamoyilga e'tibor qaratadigan 

bo'lsak o'qituvchilar uchun katta mas'uliyat, talablar, vazifalar va ishonch mavjudligini 

ko'ramiz. Bu masalaga davlatimiz mustaqilligining dastlabki yillaridan boshlab jiddiy e'tibor 

berib kelinmoqda. Maktab, ta'lim-tarbiya masalasi davlat va jamiyat nazoratida bo'lishi 

asosiy qonunimizda belgilab qo'yilgan. Shu bilan birga, bu keng jamoatchilik, butun 

xalqimizning ishtiroki va qo'llab-quvvatlashini talab qiladigan umumiy masaladir . 

Yurtimizda boshlangan islohotlar jarayonini izchillik bilan davom ettirish va mantiqiy 

yakuniga yetkazish muammolarining asosiy yechimlaridan biri - malakali, fidoyi bakalavr 

darajasiga ega bo'lgan o'qituvchilarni tayyorlashdir. Bunda ularga quyidagi asosiy talablar 

qo'yiladi: bakalavr darajasidagi o'qituvchining o'z ishiga bo'lgan munosabatini tubdan 

o'zgartirish, ularda tashabbuskorlik-pedagogik faoliyatga bo'lgan ijodiy munosabatni 

shakllantirish shaxsiy javobgarligini oshirish; ularning o'z sohasida kompetentli, ya'ni o'z 

ishining ustasi bo'lishi, o'z sohasi bo'yicha bilimlarni har tomonlama chuqur bilishi zarurligi. 

Fizika fani o'quvchilarda ilmiy dunyoqarashni shakllantirishda tayanch fan, fizika darslari 

esa uning vositasi hisoblanadi. O'quvchining dunyoqarashi, tabiat haqidagi tushunchalari 

fizika fani qonunlarini o'rganish jarayonida amalga oshirilsa, ikkinchidan, bu jarayonda 

ularga bilim va tarbiya berishda psixo-pedagogik asoslarni hosil qilish davomida amalga 

oshiriladi. Dunyoqarashni shakllantirishda o'qituvchidan katta pedagogik mahorat talab 

qilinadi. Bunda dars o'tish jarayonida turli metodlardan, yangi innovatsion pedagogik 

texnologiyalarni qo'llanish ko'zda tutilgan. Ta'lim berish tizimida qo'lga kiritiladigan natija 

va uning tarmoqlari turlicha sifat ko'rsatkichlariga ega bo'lishi mumkin. Ularni aniqlash, 

tahlil qilish va o'lchash uchun har xil krit eriyalar ishlab chiqilgan. O'quvchilarning bilish 

ko'nikmasining rivojlanishi bilan bog'liq holda V.P.Bespalko bilim xizmati natijasining to'rt 

darajasini aniqlagan va ularning ahamiyatini quyidagicha yoritib bergan: 

I daraja - tanishish: o'quvchilar boshqa shunga o'xshash obyektlar qatorida ushbu 

obyektni anglashi, farqlashi, ularni o'zlashtirish qobiliyatlariga qarab farqlanadi. Tanishish 

darajasidagi o'zlashtirish ko'pincha o'rganish obyekti haqidagi umumiy qarashlar, fikirlash 

bo'lsa, suhbat turidagi javoblar «ha - yo'q», «yoki» bilan chegaralanadi. 

II daraja - reproduksiya: bu darajada o'quvchilar o'rganish obyekti bilan bog'liq 

harakatlarni og'zaki bayon qilib berish imkoniyati darajasidagi asosiy tushunchalarni 

o'zlashtiradi, turli harakatlar va har xil tadbirlarni tahlil qiladi. 

III daraja - to'liq o'zlashtirilgan bilim va ko'nikmalar: bunda o'quvchilarning xizmati 

ba'zi bir sinf ishlarini yechish uchun o'zlashtirilgan ma'lumotlarni amaliyotda qo'llanish va 

obyektiv yangi ma'lumotlarni egallash ko'nikmalariga ega bo'lishi. 

IV daraja - transformatsiya: u o'quvchilarning egallagan bilim, ko'nikma va malakasini 

qo'llay bilish orqali turlicha qiyinchilikdagi vazifalarni yecha oladigan ma'lumotlarni 

egallashni ko'zda tutadi. 

O'qitish usullari quyidagi bosqichlarga ko'ra tasniflanadi: 

1) bilimlarni egallash; 

2) ko'nikma va malakalarni shakllantirish; 

3) bilimlarni qo'llash; 

4) ijodiy faoliyat; 

5) bilim, qobiliyat va ko'nikmalarni mustahkamlash; 6) bilim, ko'nikma va malakalarni 

sinash. 

O'quv-tarbiya jarayonining yutug'i o'quvchilarning har bir darsga faol qatnashishi 

bo'lib hisoblanadi. Faollik bo'lsa o'quvchilar o'zlari qiziqib, darslarni qoldirmay, 

o'qituvchining aytganlarini tinglash, yangiliklar bilan tanishish, ma'lumotlarni eshitish va 

mavzularni o'z vaqtida tushunib borishga intiladi. 

O'quvchilarda bunday xususiyatlarni hosil qilish uchun o'qituvchidan kuchli bilim, 

izlanish va katta mahorat talab qilinadi. 

O'quvchilarning darsga qatnashishini yaxshilash uchun sinalgan usullarning 

biri: 

- darsni muammoviy o'qitish usuli; 

- darsning nostandart formasi; 

- ilmiy izlanish usuli; 

- darslik ustida ishlash; 

- masalalar yechish; 

- tajriba va topshiriqlarni bajarish. 

Ma'lumki oliy ta'lim tizimining dastlabki bosqichi bakalavriat hisoblanib, u yoki bu 

mutaxassisning uzluksiz ta'lim tizimining o'rta umumiy ta'lim va o'rta maxsus kasb-hunar 

ta'limi (O'MKHT) o'quv muassasalarida muvaffaqiyatli dars berishlariga kafolat beradi. 

Jumladan, agar fizika o'qituvchisi sifatida qaraydigan bo'lsak, undan fizikaning umum 

nazariy, umum kasbiy va mutaxassislik fanlari siklida aks etgan talablarga to'laqonli javob 

berishi talab etiladi. 

Fizika nafaqat fundamental, balki tajribali fan bo'lgani tufayli fizika o'qituvchisi ham 

mazkur sohalar yuzasidan iloji boricha keng qamrovli nazariy va amaliy ko'nikmalarga ega 

bo'lishi lozim. Demak, o'z-o'zidan ma'lumki, har qanday fizika o'qituvchisidan fizikaning 

zamonaviy yutiq va kashfiyotlaridan chuqur hamda mustahkam bilimga ega bo'lishi talab 

etiladi va ushbu jihat zaruriy shartlardan biri hisoblanadi. Ma'lumki jamiyat doim 

taraqqiyotda bo'lib, uning ko'p qirrali jihatlaridan biri bo'lgan fan-texnika ham uzluksiz 

taraqqiy etib boradi. Bu degani, ta'limot uchun zarur hisoblangan ilmiy bilim hamda o'quv, 

bilishga doir ma'lumotlar hajmi ham tinimsiz holda ko'payib boradi. Belgilangan vaqt 

moboynida jadal suratlar bilan o'sib borayotgan ma'lumotlarni ta'lim jarayonida 

muvofiqlashgan holda mutanosib aks ettirish uslubiy muammo hisoblanib, uni amalda joriy 

etilishi uchun fizika o'qituvchisidan samarali uslubiy mahoratga ega bo'lish darajasini 

taqozo etadi. Yuqorida takidlaganimizdek, bakalavr darajasini olgan fizika o'qituvchisining 

mehnat faoliyati keng qamrovlidir.Yuqorida ta'kidlab o'tilgan yana bir jihatga qaytamiz. U 

ham bo'lsa, o'quv bilish uchun zarur hisoblangan ma'lumotlar hajmi ortishi bilan yuzaga 

kelgan uslubiy muammoni muvaffaqiyatli (ijobiy) hal etilishi fizikadan mustaqil ta'limning 

jarayonini ilmiy asosda tashkil etilishi bilan bog'liq. Ushbu jihat ta'limning uzluksiz 

xarakterda bo'lishini yana bir bor tasdiqlaydi. Fizika o'qitish uslubiyotining samarali bo'lishi 

nuqtayi nazaridan qaraydigan bo'lsak fizikani o'quvchiga qayta o'rgatish emas, balki 

o'rgatishni uzil - kesil nihoyasiga to'liq yetkazmaslikni, kelajakda uni yana davom etdirishni 

afzal ko'radi. Demak, fizika o'qituvchisining uslubiy tayyorgarligi va o'qitish uslubiyotining 

samaradorligida ushbu jihat ustuvor hisoblanadi. Globallashgan sharoitda o'rganiladigan 

o'quv uslubiy fanlarning o'zaro aloqadorligi (hamkorligi) o'ta zarur hisoblanadi. Bugungi 

kunda ayni bir fan doirasida istalgan bir voqea yoki hodisani to'laqonli tushuntirib berish 

imkoniyati ko'p hollarda o'z kuchini yo'qotmoqda. Shu bois integrativ yondashuv 

zamonaviy ta'lim tizimida muhim rol o'ynamoqda. 

Zamonaviy o'qitish usullari mustaqil fikrlash, yangi vaziyatda harakat qilish, 

muammolarni hal qilishda o'z yondashuvlarini topish va tinglovchilar bilan ishbilarmonlik 

aloqalarini o'rnatish ko'nikmalarini rivojlantirish uchun zarur shart-sharoitlarni 

yaratmoqda. 

Ta'lim jarayonida zamonaviy usullardan foydalanish natijasida o'quvchilarning o'quv 

jarayoniga bo'lgan hissiy munosabati, o'quv faoliyatining motivatsiyasi, yangi bilim, 

ko'nikmalarni egallashga qiziqish va ularni amalda qo'llash talabalarning ijodiy 

qobiliyatlarini, og'zaki nutqini rivojlantirish, o'z nuqtai nazarini shakllantirish va ifoda etish 

qobiliyatini oshiradi, fikrlashni faollashtiradi.O'qituvchilarda ijodkorlikni shakllantirishning 

muhim pedagogik sharti uni mustaqil bilim olish va ijodiy fikirlashga yonaltirishdan iborat. 

Shu bilan bir qatorda, o'qituvchilar orasida ijodiy muhit, muayyan ma'naviy-ruhiy holat, 

tashkiliy, metodik, psixologik chora-tadbirlar qo'llashga ham alohida e'tibor qaratish lozim. 

Kasb-hunar ta'lim tizimida fizika fanini o'qitishda sifat samaradorligiga erishishda fizik 

bilimlarni nazorat qilish va hisobga olish kabi ko'plab masalalar uslubiy tayyorgarlikda o'z 

aksini topishi lozim.  

